
ХЭСЭГ I: ЭЗБШӨЧ ТӨСЛӨӨС САНАЛ БОЛГОЖ БУЙ ҮЙЛДВЭРЛЭГЧИЙН 
ЦАХИЛГААНЫ ЧАДАЛ, ЭНЕРГИЙН ТАРИФЫН АРГАЧЛАЛ 

ЭХЗГ-аас үйлдвэрлэх тусгай зөвшөөрөл эзэмшигчдийн цахилгааны чадал, энергийн 
тарифын аргачлалыг шинэчлэн боловсруулах хүсэлтийг ЭЗБШӨЧТ-ийн багт тавьсан билээ. 
Энэхүү аргачлалыг үйлдвэрлэгч компаниудын 2010 оны борлуулалтын орлогын 
шаардагдах хэмжээний (БОШ) тухай мэдээлэлд үндэслэв. Үйлдвэрлэх тусгай зөвшөөрөл 
эзэмшигч нь шаардагдаж буй борлуулалтын орлогоо давхар буюу чадал, энергийн тарифт 
үндэслэн олж авч буй боловч ДҮТ нь энэхүү тарифыг үндэслэн эдийн засгийн үндэслэлтэй 
диспетчерийн зохицуулалтыг хэрэгжүүлэхгүй байгаа юм.  

ЭЗБШӨЧТ нь 2010 оны 3 дугаар сард үйлдвэрлэгчийн чадал энергийн тарифын аргачлалын 
төслийг оролцогч талууд болох үйлдвэрлэх тусгай зөвшөөрөл эзэмшигчид, ДҮТ болон 
ЭХЗГ-т хэлэлцүүлэхээр хүргүүлсэн. Тусгай зөвшөөрөл эзэмшигчид энэхүү аргачлалын 
талаар саналаа бичгээр ирүүлсэн бөгөөд 2010 оны 5 дугаар сарын 4-д ЭХЗГ дээр хамтран 
яррилцсан болно. Энэхүү тайланд тусгай зөвшөөрөл эзэмшигчдээс гаргасан саналыг 
тусгасан бөгөөд  аргачлалыг оролцогч талууд хүлээн зөвшөөрсөнөөр 2010 оноос эхлэн 
эдийн засгийн үр ашигт үндэслэн диспетчерийн зохицуулалт хийх боломжийг ДҮТ-д олгох 
юм. Санал болгож  буй тарифын аргачлалыг бодит байдалд босоо тогтолцоо бүхий, үйл 
ажиллагаагаа тусдаа явуулах аж ахуйн нэгжүүд бүхий цахилгааны зах зээлийн бүтцэд 
зориулсан болно.  

1. Оршил 

Эдийн засгийн үндэслэлтэй диспетчерийн зохицуулалт гэдэг нь төвийн бүсийн эрчим 
хүчний систем шиг нэгдсэн системийн ажиллагааг зохицуулахдаа хэрэглээг хаахын тулд 
хамгийн бага өртөг зардалтай үйлдвэрлэгчдийг аль болох түлхүү ачаалж, хамгийн өртөг 
өндөртэй үйлдвэрлэгчдийг зөвхөн ачаалал нэмэгдэх үед үйлдвэрлэлийн үйл ажиллагаанд 
оролцуулахыг (үүний эсрэгээр ачаалал буурах үед хамгийн өндөр өртөгтэй үйлдвэрлэгчийг 
үйлдвэрлэлийн үйл ажиллагаанаас хасах) хэлнэ. АНУ-ын Хүрээлэн буй орчныг хамгаалах 
акт (хууль)-д эдийн засгийн үндэслэлтэй диспетчерийн зохицуулалтыг: “үйлдвэрлэх болон 
дамжуулах тоног төхөөрөмжийн ашиглалтын зөвшөөрөгдөх хэм хэмжээг харгалзан 
хэрэглэгчдийг эрчим хүчээр найдвартай хангахдаа үйлдвэрлэх тоног төхөөрөмжүүдийг 
хамгийн бага өртгөөр ажиллуулах” гэж тодорхойлсон байдаг.  

Эдийн засгийн үндэслэлтэй диспетчерийн зохицуулалтыг хэрэгжүүлэхдээ үйлдвэрлэгчдийн 
болон дамжуулах системийн тоног төхөөрөмжийн ажиллах боломжийн хязгаарыг 
харгалзан үзэж төрөл бүрийн үйлдвэрлэгчдийн хосолсон буюу нэгдсэн ажиллагаа, 
тэдгээрийн үйлдвэрлэх эрчим хүчний түвшинг хамгийн бага өртгөөр эрчим хүчний 
хэрэглээг хангах  нөхцлийг тодорхойлох эдийн засгийн оновчлолд үндэслэн хийдэг. Эдийн 
засгийн үндэслэлтэй диспетчерийн зохицуулалт нь ачааллыг хаахдаа бага хувьсах 
зардалтай үйлдвэрлэгчийг их хувьсах зардалтай үйлдвэрлэгчээс түрүүлж ачаалан хэрэглээг 
хангах замаар нийт хувьсах зардлыг (Монгол улсын хувьд анхдагч түлш болох нүүрсний 
зардал болон ашиглалт, засвар үйлчилгээний хувьсах зардал) бууруулдаг. Ижил түлш 
хэрэглэж буй бага хувьсах зардалтай, өндөр үр ашигтай үйлдвэрлэгчийг үр ашиг багатай 
үйлдвэрлэгчээс илүү ашиглах болсноор эдийн засгийн үндэслэлтэй зохицуулалтаар 
түлшний хэрэглээг бууруулах боломжтой юм.  

Практикт эдийн засгийн үндэслэлтэй диспетчерийн зохицуулалтад нөлөөлөх олон хүчин 
зүйлс байдаг. Эдгээрт гэрээгээр хүлээсэн үүрэг, хариуцлага, зохицуулалтын шийдвэр, 
байгаль орчны шаардлага, төлөвлөгөө, тухайн үйлдвэрлэх нэгжийн хүлээх хариуцлага, 
ажиллагааны найдвартай байдал гэх мэт олон янзын тогтсон зарчим болон заавар журмууд 
багтдаг. Монгол улсын хувьд дулааны ачаалал нь диспетчерийн зохицуулалт хийх үйл 
явцын хязгаарлах хүчин зүйл болдог. Эдийн засгийн үндэслэлтэй диспетчерийн 
зохицуулалтаар эдийн засгийн үр ашиг, найдвартай байдал болон бусад хүчин зүйлсийг 
хооронд нь тэнцвэртэй авч үзэх буюу байлгахыг шаарддаг учраас үүнийг хязгаарлагдсан 
нөхцөл байдалд зардлыг бууруулах үйл явц гэж ойлгож болно.  

Эдийн засгийн үндэслэлтэй буюу үр ашигтай диспетчерийн зохицуулалт нь хэрэглэгчдэд 
хэд хэдэн арга замаар үр ашгаа өгдөг. Зардлыг бууруулахын тулд эдийн засгийн 
үндэслэлтэй диспетчерийн зохицуулалт нь ерөнхийдөө илүү үр ашигтай үйлдвэрлэх 
төхөөрөмжийн ашиглалтыг нэмэгдүүлснээр үр ашиг багатай тоног төхөөрөмжийг 
ажиллуулсантай харьцуулахад түлшний ашиглалтыг илүү үр дүнтэй болгох, түлшний 
хэрэглээг багасгах, агаарын бохирдлыг бууруулах зэрэг үр дүнтэй.  Гарсан хэмнэлт 
жижиглэнгийн тарифт шингэснээр эцсийн хэрэглэгчдийн хувьд цахилгааны төлбөр буурах, 
агаарын бохирдлын хэмжээ багасах зэргээр үр ашгийг нь хүртдэг. Газарзүйн байршил 
болоод цахилгааны дэд бүтэц, үйлдвэрлэх хүрээг (ОХУ-ын цахилгааны системийн зэрэгцээ 
ажиллагааг оролцуулан) эдийн засгийн үндэслэлтэй диспетчерийн нэгдсэн зохицуулалтын 
дор нэгтгэж, системийн хүчин чадал, нөөцийн нэгдсэн удирдлагаар хангаснаар системийн 
зардлын хэмнэлтийг нэмэгдүүлдэг. Ингэснээр тухайн бүс нутгийн цахилгааны ачааллыг  
шаардагдаж буй хүчин чадлаас бага чадлаар найдвартай хангах боломжийг олгодог.  

Монгол улсынх шиг цахилгааны жижиг зах зээлд эдийн засгийн үндэслэлтэй диспетчерийн 
зохицуулалтыг давхар тарифын тогтолцоог ашиглан хэрэгжүүлдэг. Давхар тарифаар 
үйлдвэрлэгч нь энерги үйлдвэрлэх болон хэрэгцээ шаардлага гарсан үед нь энергийг 
үйлдвэрлэх чадлыг бэлэн байлгах1 гэсэн хоёр төрлийн үйлчилгээ үзүүлж буйг хүлээн 
зөвшөөрдөг. Цахилгаан энергийн хангамж нь өргөн хэрэглээний бараа үйлчилгээнд 
хамаардаг бол чадлын бэлэн байдал нь үйлчилгээг найдвартай тасралтгүй үзүүлэхэд 
хамаарна. Тиймээс давхар тариф нь 1) тусгай зөвшөөрөл эзэмшигчийн үйлдвэрлэлийн 
зардлыг нөхөх энергийн тариф, 2) тусгай зөвшөөрөл эзэмшигчийн тогтмол зардлыг нөхөх 
чадлын тариф гэсэн нь хоёр хэсгээс бүрддэг. Өөрөөр хэлбэл гарсан бүх зардлыг энергийн 
тарифаар нөхөж чаддаггүй. Тусгай зөвшөөрөл эзэмшигчийн энерги үйлдвэрлэх зардалд бүх 
хувьсах (буюу энерги үйлдвэрлэх хэмжээ өөрчлөгдөхөд даган хувьсаж байдаг зардлууд) 
тухайлбал үйлдвэрлэлийн хэмжээнээс хамаарч өөрчлөгдөн хувьсаж байдаг түлшний зардал 
болон ашиглалт, засвар үйлчилгээний зардлууд орно.  

Бүх зардлыг зүгээр л хэрэглэгч рүү шууд шилжүүлэхийн оронд бенчмаркинг (харьцуулсан 
судалгаа, зорилтын) –ийн аргыг ашиглан үр ашиг, гүйцэтгэлийг сайжруулахыг хөхүүлэн 
дэмждэг. Бенчмаркинг буюу харьцуулалтыг хийхдээ хэрэгцээ шаардлагын дагуу 
гүйцэтгэлийн динамик мэдээлэлд (сүүлийн 3-н жилийн дундаж байх болов уу), мөн 
Монголд болон гадаад орны ижил төрлийн үйлдвэрлэгчийн гүйцэтгэлийн мэдээлэл зэрэгт 
үндэслэн хийнэ. Ийм арга замаар хэрэв үйлдвэрлэх тусгай зөвшөөрөл эзэмшигч нь 
харьцуулсан үзүүлэлт/зорилтыг хангавал өөрсдийн ашгаа нэмэгдүүлэх боломжтой. Үүний 

                                                 
1 Үйлдвэрлэх тусгай зөвшөөрөл эзэмшигч нь төрөл бүрийн системийн үйлчилгээг үзүүлж чадна. Одоогийн 
тарифын тогтолцоогоор үйлдвэрлэх ТЗЭ-ийн тарифт системийн үйлчилгээ оруулан тооцдог. 

эсрэгээр, хэрэв тэд бенчмаркингийн буюу харьцуулсан үзүүлэлт/зорилтыг хангаж чадаагүй 
бол гарсан алдагдлыг хэрэглэгч биш үйлдвэрлэх тусгай зөвшөөрөл эзэмшигч хариуцна. 
Ийм харилцаа нь өрсөлдөөнт зах зээлийн зарчимд нийцэх бөгөөд хамгийн шилдэг (сайн) 
гүйцэтгэлтэй компаниуд нь зах зээл дээр илүү их ашигтай ажиллах боломжтой байдаг.  

Үйл ажиллагааны гүйцэтгэлийг сайжруулах зорилгоор оруулсан хөрөнгө оруулалтыг нөхөх 
боломжийг олгохын тулд бенчмаркингийг удаан хугацаагаар жишээ нь гурван жилээр 
тогтоох хэрэгтэй. Ингэж удаан хугацаагаар тогтоохгүй бол тусгай зөвшөөрөл эзэмшигчийн 
хөрөнгө оруулалт хийх сонирхлыг нь хязгаарладаг. Гурван жилийн хугацааны эцэст гарсан 
сайжрал, дэвшил, үр ашгийг харгалзан үзэж бенчмаркинг буюу хүрэх зорилтыг үзүүлэлтийг 
дахин өөрчлөн тохируулж болох бөгөөд ингэснээр бий болсон үр ашгаас хэрэглэгчдэд 
шилжүүлнэ.  

2. Борлуулалтын орлогын шаардагдах хэмжээ (БОШ)  

Тарифын дизайныг боловсруулах үйл ажиллагааны анхны үе шат нь үйлдвэрлэх тусгай 
зөвшөөрөл эзэмшигчдийн борлуулалтын орлогын шаардагдах хэмжээг тодорхойлох явдал 
юм. ТЭХС-д үйл ажиллагаа явуулж буй 5 станц нь цахилгаан, дулаан хослон үйлдвэрлэдэг 
станцууд учир БОШ-ыг цахилгаан болон дулаанд хуваарилдаг бөгөөд тарифын дизайн нь 
эдгээр хоёр төрлийн бүтээгдэхүүн тус бүрийн борлуулалтын орлогын шаардагдах хэмжээг 
нөхөн олох боломжийг олгосон байх ёстой.  

Үйлдвэрлэх тусгай зөвшөөрөл эзэмшигчид нь 2010 оны үйлдвэрлэлийн өртөг зардал болон 
үйлдвэрлэлийн хэмжээгээ ЭХЗГ-т хүргүүлсэн. ЭХЗГ нь тусгай зөвшөөрөл эзэмшигчдээс 
ирүүлсэн тарифын саналуудыг хянан шалгаж үзээд энэхүү мэдээлэл буюу өгөгдөлд 
үндэслэн зохих хэмжээний борлуулалтын орлогын шаардагдах хэмжээг тодорхойлдог. 
Үйлдвэрлэх тусгай зөвшөөрөл эзэмшигчид нь цахилгаан, дулаан гэсэн хоёр төрлийн 
бүтээгдэхүүн үйлдвэрлэнэ. Тиймээс борлуулалтын орлогын шаардагдах хэмжээг урьдчилан 
тогтоосон томъёонд үндэслэн цахилгаан болон дулаанд хуваарилна. Тусгай зөвшөөрөл 
эзэмшигчдийн орлогыг өртөг зардлаа бүрэн нөхөх түвшинд хүргэх зорилгоор Монгол 
улсын Засгийн газраас 2010 онд эрчим хүчний салбарт татаас өгөхөөр төлөвлөсөн байна2. 
Улсын төсвөөс татаас олгосноор тарифаар олох орлогын хэмжээг бууруулдаг. Тиймээс 
цахилгаан болон дулааны тарифаар цуглуулах борлуулалтын орлогын шаардагдах хэмжээ 
нь үйлдвэрлэх тусгай зөвшөөрөл эзэмшигч бүрт хуваарилан олгох Засгийн Газрын 
татаасын хэмжээгээр буурч байгаа юм. Эрдэнэтийн ДЦС-ыг дулаан үйлдвэрлэхэд түлхүү 
ашиглаж байгаа учраас Эрдэнэтийн ДЦС-д  Засгийн газраас өгч буй төсвийн татаасыг 
тарифын энэхүү аргачлалаар дулаанд бүрэн хуваарилсан болно. Үүнтэй холбогдуулан 
ЭХЗГ нь Эрдэнэтийн ДЦС-ын борлуулалтын орлогын шаардагдах хэмжээг тохируулах 
шаардлагатай болно. 2010 онд үйлдвэрлэгчдээс цахилгаан дамжуулах нэгдсэн сүлжээнд 
түгээхээр тооцоолж буй цахилгааны хэмжээ болон түүний борлуулалтын орлогын 
шаардагдах хэмжээг хүснэгт 1-т харуулав.  

                                                 
2 ЭХЗГ нь хэдэн жилийн дараа зардлаа бүрэн нөхсөн тарифтай болохоор ажиллаж байна. Одоогийн тариф 
болон Засгийн Газрын татаас нь энэхүү түвшинд дөхөж байгаа боловч үйлдвэрлэх ТЗЭ-дийн зардлыг бүрэн 
нөхөх хэмжээнд хүрээгүй байна. Зардлаа бүржн нөхөж чадахгүй байгаа байдал нь тарифын загварыг 
боловсруулахад нөлөөлж байгаа юм. 

Хүснэгт 1. 2010 оны цахилгаан үйлдвэрлэл ба борлуулалтын орлогын шаардагдах 
хэмжээ 

 ДЦС-4 ДЦС-2 ДЦС-3 ЭДЦС ДДЦС 
Борлуулалтын орлогын шаардагдах 
нийт хэмжээ (сая төгрөгөөр) 111,000 8065,2 47,644.1 13,111.3 17,035.2 

Цахилгаанд хуваарилсан БОШ (сая 
төгрөгөөр) 88,512.1 6975.2 34,517.1 9909.8 14,898.4 

Засгийн газрын татаасаар олох 
цахилгааны орлого (сая төгрөгөөр ) 4834.0 570.0 2399.0 0 2164.0 

Цахилгааны тарифаар нөхөн олох 
орлого (сая төгрөг) 83,678.1 6405.2 32,118.1 9909.8 12,734.4 

Нэгдсэн сүлжээнд түгээх цахилгаан  
(ГВт.ц) 2334.4 100.0 527.4 99.3 204.2 

3. Цахилгааны давхар тариф  

Үйлдвэрлэгчийн цахилгааны давхар тариф нь тусгай зөвшөөрөл эзэмшигч бүрийн БОШ-
оос Засгийн газраас тусгай зөвшөөрөл эзэмшигч бүрт олгох төсвийн татаасыг хассан 
хэмжээний орлогыг олохоор тогтоогдоно. Үйлдвэрлэгч бүрийн дулаанд хуваарилсан БОШ-
ыг нөхөх дулааны тарифыг цахилганы тарифаас тусад нь боловсруулна.  

Эдийн засгийн үндэслэлтэй диспетчерийн зохицуулалтын үед үйлдвэрлэх тусгай 
зөвшөөрөл эзэмшигч бүрийн үйлдвэрлэлийн зардлыг шударгаар нөхөх энергийн болон 
чадлын тарифтай байна. Эдийн засгийн үндэслэлтэй диспетчерийн зохицуулалт хийхийн ач 
холбогдлыг нь харгалзан юуны өмнө тарифын энергийн хэсгийг томъёолон тогтоолоо. 
Энергийн тарифын дизайныг тодорхойлсны дараа чадлын хэсэг буюу чадлын тарифаар 
нөхөн олох цахилгаанд хуваарилсан борлуулалтын орлогын шаардагдах хэмжээний 
үлдэгдэл хэсгийг нөхнө.   

 3.1 Энергийн тариф  

Энергийн тарифын дизайны зорилго нь ДҮТ-ээс хэрэгжүүлэх эдийн засгийн үндэслэлтэй 
диспетчерийн зохицуулалтын үед үйлдвэрлэх тусгай зөвшөөрөл эзэмшигчдийн зардлыг  
шударгаар нөхөн төлөхөд оршино. Энергийн тарифыг энергийн үйлдвэрлэлийн хэмжээ 
өөрчлөгдөхөд гарах хувьсах зардал буюу нийлүүлсэн түлшний зардал, ашиглалт, засвар 
үйлчилгээний хувьсах (усны, химийн бодисууд, ажиллах хүч, засварын зардал гэх мэт ) 
зардлыг нөхөхөөр боловсруулсан.  

Түлшний зардал нь тодорхойлоход харьцангуй хялбар юм. Үүнд нүүрсний нийт зардал 
(нүүрсийг уурхайгаас станцын талбай хүртэл тээвэрлэсэн зардлыг оруулан тооцсон), түлш 
дамжуулах цехийн зардал, галлагааны мазут/дизель түлшний зардлууд багтана. Монголын 
эрчим хүчний салбарын хувьд санхүүгийн тайлагнал болон нягтлан бодох бүртгэлд тус 
тусад нь тайлагнаж бүртгэдэггүй тул ашиглалт, засвар үйлчилгээний хувьсах зардлыг 
тооцох нь төвөгтэй юм. Түлш, хэмжээ нь хувьсах ус, химийн бодисууд болон тосолгооны 
материалын хувьд тусад нь данслан бүртгэсэн байгаа боловч ажиллах хүч болон засвар 
үйлчилгээний хувьсах зардлыг тусад нь бүртгэдэг дансгүй болно. Энэ талаар нарийвчилсан 
мэдээлэл байхгүй тохиолдолд бусад зардлуудын хувь хэмжээг ашиглан тэдгээрийг 
ойролцоогоор эсвэл зарим тохиолдолд инженерчлэлийн буюу зураг төслийн арга туршлага, 
үнэлгээнд тулгуурлан тогтоож болно. Жишээ нь Дэлхийн Банкнаас гаргасан “Монгол улсад 
мөрдөх цахилгааны үйлдвэрлэлт, дамжуулалт, түгээлтийн үнэ тарифын дизайн” тайланд 

зөвлөхүүд Монгол улсын эрчим хүчний салбарт ажиллаж буй цахилгаан, дулааныг хослон 
үйлдвэрлэдэг станц тус бүрийн хувьд ашиглалт, засварын хувьсах зардлыг 2.0 
ам.доллар/МВт байна гэж тооцсон байна. (Уг тайлангийн 23-р хуудсанд буй хүснэгт 3.9-г 
үзнэ үү). Зөвлөхүүд мөн ижил төрлийн нүүрсээр ажилладаг станцын ашиглалт, засвар 
үйлчилгээний хувьсах зардлыг тооцохдоо дээрхтэй адил тооцоог ашиглажээ (Хүснэгт 4.1, 
Хуудас 30). АНУ-ын эрчим хүч үйлдвэрлэгчдийн нөөцийн төлөвлөгөөнд тусгасан нүүрсний 
төрөл бүрийн технологийн тооцоонд ашиглалт, засвар үйлчилгээний хувьсах зардлыг 2 
ам.доллар/МВт гэж тооцсоныг байнга мөрдөж ашигладаг бөгөөд ерөнхийдөө энэ зардлын 
өөрчлөлт нь 1-ээс 2 ам.доллар/МВ -ын хооронд байдаг байна.  

Тиймээс ЭХЗГ нь үйлдвэрлэх тусгай зөвшөөрөл эзэмшигчийн хувьд энэхүү зардлыг 2.4 
төг/квтц өртгөөр тооцохыг санал болгосон. Ашиглалт болон  засвар үйлчилгээний хувьсах 
зардлыг тооцоход энэхүү 2.4 төг/квт.ц гэсэн өртгийг тууштай хэрэглэх нь үндэслэлтэй 
таамаглал болох бөгөөд эдийн засгийн үндэслэлээр ачаалах болон тусгай зөвшөөрөл 
эзэмшигчийн нийт орлогоо олж авахад нөлөөлөхгүйгээр үйлдвэрлэх тусгай зөвшөөрөл 
эзэмшигчдийн зардлыг зүй зохистойгоор нөхөн төлөх тул  энергийн тарифын шударга 
байдлыг нэмэгдүүлнэ.  Гэвч цаашид чадал, энергийн тарифын дизайнд тусган оруулахын 
тулд ЭХЗГ-аас үйлдвэрлэх тусгай зөвшөөрөл эзэмшигчдэд хандан ашиглалт, засвар 
үйлчилгээний хувьсах зардлыг нарийвчлан тооцож ирүүлэх  шаардлага тавих нь зүйтэй юм.   

Үйлдвэрлэх тусгай зөвшөөрөл эзэмшигчдэд үйлдвэрлэлийн үр ашгаа одоогийн түвшиндээ 
барих, улмаар сайжруулах хүсэл зоригийг нь урамшуулан дэмжихийн тулд станцад 
нийлүүлсэн түлшний дундаж үнийг (төг/ккал-аар илэрхийлэгдсэн) түлшний хувиргалтын 
үр ашгийн бенчмаркингийн зорилтоор үржүүлж энергийн тарифыг тооцно. Үүнийг мөн 
энерги хувиргалтын үр ашгийн коэффициент гэж нэрлэдэг бөгөөд ккал/квт.ц гэсэн нэгжээр 
илэрхийлэгддэг3. Түлшний хувиргалтын үр ашиг гэдэг нь үйлдвэрлэх станц нүүрсэнд буй 
энергийг хир зэрэг үр ашигтайгаар эцсийн бүтээгдэхүүнд (цахилгаан, дулаан) хувиргаж 
байгааг харуулдаг. Тиймээс үйлдвэрлэгчээс дамжуулах нэгдсэн сүлжээнд түгээх 
цахилгааны хэмжээг үйлдвэрлэхэд гарах зардлыг хэрхэн шударгаар нөхөх талаар 
анхаарсан. Дулааны тарифаар үйлдвэрлэх тусгай зөвшөөрөл эзэмшигчээс дулааны 
сүлжээнд түгээх хэмжээний дулааныг үйлдвэрлэх зардлыг нөхнө.   

Давхар тарифыг тооцон гаргахад ашиглах түлшний буюу энерги хувиргалтын үр ашгийн 
бэнчмарк нь өмнөх жилүүдийн бодит гүйцэтгэл болон адил технологид зориулан гаргасан 
үйлдвэрлэлийн стандарт хэмжээнд үндэслэгдсэн байх боловч тухайн үйлдвэрлэх станцын 
ашиглалтын байдал буюу ажиллагааны нөхцлөөс хамааран гарч болох өөрчлөлтийг 
харгалзан авч үзэх ёстой. Түлшний хувиргалтын үр ашгийн зорилтыг өмнөх түүхэн 
гүйцэтгэлд үндэслэн тооцох нь үйлдвэрлэх тусгай зөвшөөрөл эзэмшигчдийн хувьд 
өөрсдийн түлшний хувиргалтын болон үйлдвэрлэлийн үр ашгийг дээшлүүлэх урам зориг 
төрүүлнэ. Түүнээс гадна энергийн тарифыг нэгдсэн сүлжээнд нийлүүлсэн энергийн 

                                                 
3 Монгол улсын хувьд үйлдвэрлэгчийн түлшний буюу энерги хувиргалтын үр ашгийн үзүүлэлт гэж ярихаас 
илүүтэй жишмэл түлшний зарцуулалт гэсэн нэр томъёог хэрэглэдэг. Жишмэл түлшний энергийн хувь 
хэмжээг тодорхойлохдоо 1 кг хэмжээтэй хатуу түлш эсвэл 1 м3 хэмжээтэй хийн түлшний дулаан гаргах 
чадварыг нь 7000 ккал (эсвэл 29,3 Мегажоуль)-тай тэнцүү хэмжээтэй байна гэж тодорхойлсон байдаг. Энэ нэр 
томъёог хуучнаар ЗХУ-д эрчим хүчний балансыг гаргахад өргөн хэрэглэж байсан бөгөөд зарим тохиолдолд 
“стандарт” эсвэл “жишмэл түлш” гэж тайлбарлан нэрлэдэг байсан. Энэ нь цахилгаан станцын энерги 
хувиргалтын үр ашгийг тооцох өөр арга зам юм. Гэвч цахилгаан болон дулаанд түлшийг хуваарилахад 
төвөгтэй байдаг тул энергийн тарифын дизайныг боловсруулахад ашиглах нь тохиромжгүй юм. 

хэмжээнд үндэслэн тогтоох нь үйлдвэрлэх тусгай зөвшөөрөл эзэмшигчдийн хувьд дотоод 
хэрэгцээ болон алдагдлаа бууруулах хүсэл эрмэлзлэлийг бий болгоно.  

Үйлдвэрлэх ТЗЭ-ээс ирүүлсэн тоо, мэдээллийг үндэслэн ЭХЗГ-аас жил бүр зохих томъёог 
ашиглан түлшний энергийн хувиргалтын үр ашгийн зорилтыг цахилгаан болон дулаанд 
тусад нь баталдаг. Ингэж тусад нь тооцх нь үйлдвэрлэгчийн БОШ-ыг цахилгаан, дулаанд 
хуваарилахад тохирхомжтой боловч эдийн засгийн үндэслэлтэй диспетчерийн 
зохицуулалтыг нэвтрүүлэх зорилттой нийцэхгүй байгаа юм. ДЦС нь цахилгаан, дулааныг 
хослон үйлдвэрлэдэг (халаалтын бус улиралд цахилгаан үйлдвэрлэх шаардлагыг эс 
тооцвол) учир хичнээн нэмжээний түлшийг цахилгаан болон дулаан үйлдвэрлэхэд 
зарцуулсаныг нарийвчлан тооцох боломжгүй. Бодит байдалд дулааны хэрэгцээнээс хамаарч 
үйлдвэрлэх ТЗЭ-ийг хослон үйлдвэрлэх хамгийн бага шаардлагын дагуу ачаалдаг бөгөөд 
үлйдвэрлэгчдийн хувьсах зардал нь дулааны ачааллыг хаасны дараа 1 квтц цахилгаан 
үйлдвэрлэх хувьсах зардалтай нийцдэг.  

Цахилгаан болон дулааны хэрэглээний прогнозыг хаах эдийн засгийн үндэслэлтэй 
диспетчерийн зохицуулалтыг зохих загварчлалын дагуу хэрэгжүүлэх, улмаар цахилгааны 
хэрэглээ 1 квтц-аар нэмэгдвэл түүнийг хаах үйлдвэрлэлийн зардлыг цаг бүрээр тооцох 
замаар түлшний хувиргалтын үр ашгийн үзүүлэлтийг тодорхойлж болно. Ингэвэл 
цахилгааны систем болон үйлдвэрлэгч бүрээр түлшний хувиргалтын үр ашгийг ахиуц 
үзүүлэлтийг тооцох боломжийг бүрдүүлнэ. Ийм загварчлалыг Эрчим хүчний 
менежментийн систем (EMS) програм буюу SCADA-ын нэг бүрэлдэхүүн хэсгээр 
хэрэгжүүлж болно. Харамсалтай нь ДҮТ-ээс SCADA-г суурилуулах төслийн үед төсвийн 
боломжоос хамааран EMS-ыг худалдан авч суурилуулж чадаагүй байна. Тиймээс 
системийн үйл ажиллагааг төрөл бүрийн хувилбараар загварчлах боломж буюу чадавхи 
ДҮТ-д бүрдээгүй юм. Шаардлагатай програм байхгүй нөхцөлд түүний үр дүнг төлөөлөн 
орлуулах аргыг хэрэглэж болох бөгөөд энэхүү аргыг үйлдвэрлэгчид шударга болсон гэж 
үзэх шаардлагатай. Эдийн засгийн үндэслэлтэй диспетчерийн зохицуулалт, шинэ тарифыг 
эхлүүлж, улмаар хуримтлуулж авсан туршлагадаа үндэслэн зохих тохируулгыг тухай бүр 
хийж болно.  

Төлөөлөн орлуулах нэг аргыг үйлдвэрлэлийн бүх хувьсах зардлыг цахилгаан үйлдвэрлэхэд 
зарцуулна, дулааны үйлдвэрлэлийн хэмжээ тогтмол учир үйлдвэрлэгчдийг цахилгаан 
үйлдвэрлэхэд түлхүү ачаална гэсэн таамагт үндэслэдэг. Энэхүү аргаар тодорхойлсон 
түлшний хувиргалтын үр ашгийг ашигласан тарифын аргачлалаар цахилгаан, дулаан 
үйлдвэрлэх нийт хувьсах зардлыг цахилгааны энергийн тарифаар нөхөх боломжийг нэг 
талаар бүрдүүлж байгаа боловч цахилгаан, дулааны тарифаар цахилгаан, дулаанд 
хуваарилсан БОШ-ыг тус тусад нь нөхөх учир илүүдэл орлого бий болгохгүй, 
үйлдвэрлэгчийн нийт БОШ-ыг цахилгаан, дулааны тарифын орлогоор нөхнө. Хэрэв 
түлшний хувиргалтын үр ашгийг өнгөрсөн үеийн бодит гүйцэтгэлд үндэслэн тогтоож, 
тарифын тооцоонд ашиглавал үйлдвэрлэх тусгай зөвшөөрөл эзэмшигчийг өнгөрсөн үетэй 
ижил нөхцлөөр ачаалах боломжийг тариф бүрдүүлнэ. Эдийн засгийн үндэслэлтэй 
диспетчерийн зохицуулалтыг нэвтрүүлсэнээр үйлдвэрлэлийн хэмжээ өөрчлөгдөх учир 
шинэ диспетчерийн зохицуулалт, тарифыг мөрдөх талаар зохих туршлагатай болох хүртэл 
станц бүрийн зардал болон орлогын өөрчлөлтийг анхааралтай судлах нь зүйтэй. ЭХЗГ нь 
үйлдвэрлэх ТЗЭ-ийн орлого, зардлын өөрчлөлтийг эхний жилд наад зах нь улирал бүр 
судлан шаардлагатай тохиолдолд зохих тохируулгыг хийж байхыг ЭЗБШӨЧТ-өөс зөвлөж 

байна. Түүнчлэн шаардлагатай гэж үзвэл үйлдвэрлэх ТЗЭ нь зохих журмын дагуу тарифыг 
өөрчлөх/нэмэгдүүлэх саналаа албан ёсоор тавьж болно.   

Төвийн бүсийн эрчим хүчний нэгдсэн сүлжээнд ажиллаж буй цахилгаан станцуудын 
хэрэглэсэн түлшний хэмжээнд сүүлийн үед нэлээд өөрчлөлт гарч байгаа тул ЭЗБШӨЧТ-өөс 
түлшний энерги хувиргалтын үр ашгийн зорилтыг үйлдвэрлэх тусгай зөвшөөрөл 
эзэмшигчдийн түлшний зарцуулалтын бодит гүйцэтгэлд нь үндэслэн тооцохыг санал 
болгож байна. Тариф тооцоход хэрэглэх түлшний хувиргалтын үр ашгийг 2009 оны 
гүйцэтгэлд үндэслэн тогтоохыг  ЭЗБШӨЧТ-өөс зөвлөмж болгож байна. Тарифыг шинээр 
тогтоосны дараах хэдэн жилийн хугацаанд  түлшний хувиргалтын үр ашгийн  бодит 
гүйцэтгэл болон ижил төрлийн үйлдвэрлэлийн салбарт мөрдөж буй бенчмаркинг (жишиг 
харьцуулалт) зэрэгт тулгуурлан станцын ажиллагаанд гарах техникийн өөрчлөлтийг 
харгалзан үзэж өөрчлөн тогтоож болно.  

2009 оны бодит гүйцэтгэлд тулгуурлан үйлдвэрлэх тусгай зөвшөөрөл эзэмшигч бүрийн 
түлшний энерги хувиргалтын коэффициентийг тооцож гаргасныг Хүснэгт 2-т харуулав. 
Энэхүү хүснэгтэд харуулсан мэдээлэл нь дулааны цахилгаан станцууд дээр цахилгаан, 
дулаан үйлдвэрлэхэд зарцуулсан нүүрсний нийт хэмжээ юм. Нүүрсний нийт хэмжээг 
ашиглах нь дараах шаардлагын хангаж байна. Үүнд: 

1. Үйлдвэрлэх тусгай зөвшөөрөл эзэмшигчид цахилгаан дулааныг тусад нь 
үйлдвэрлэдэггүй, 

2. Цахилгааны эрэлтийг хангах боломж нь дулааны эрэлтийг хангах боломжоос 
харьцангуй илүү учир дулаан үйлдвэрлэх шаардлагыг хязгаарлах хүчин зүйл гэж 
үзнэ.  

Улаанбаатарт одоогоор дулааны гурван цахилгаан станц, Эрдэнэт болон Дархан хотуудад 
нэг нэг дулааны цахилгаан станц ажиллаж дулааны ачааллыг хааж байна. Улаанбаатарын 2, 
3 болон 4 дүгээр станцууд Улаанбаатарын дулааны сүлжээнд холбогдон дулааны ачааллыг 
хаадаг. ДЦС-3 нь дулаан үйлдвэрлэх бүрэн хүчин чадлаараа ажиллаж байна. ДЦС-4 нь 
дулаан үйлдвэрлэх хүчин чадлаа тодорхой хэмжээгээр нэмээгдүүлэх боломжтой ч дулааны 
сүлжээний дамжуулах хүчин чадлаас4 хамаарч ДЦС-3-ын дулаан үйлдвэрлэлийг орлуулах 
боломж хязгаарлагдмал, ДЦС-2-ын дулааны үйлдвэрлэл болон дулааны сүлжээ нь жижиг. 
Тиймээс ТЭХС-ийн хэмжээнд 5 ДЦС-ын цахилгааны үйлдвэрлэлийг дулаан үйлдвэрлэх 
шаардлагыг хангасны дараа эдийн засгийн үр ашигтай диспетчерийн зохицуулалтанд 
хамааруулж болох бөгөөд ингэснээр үйлдвэрлэх тусгай зөвшөөрөл эзэмшигчдэд нэгдсэн 
сүлжээнд нийлүүлсэн цахилгааны төлбөрийг шударгаар олгоно. Шарын голын уурхайн 
нөөц дуусч байгаатай холбогдон Дархан, Эрдэнэтийн станцууд нь анх зураг төсөл нь 
хийгдсэн Шарын голын нүүрсээ түлэхээ больж Багануур, Шивээ-Овоогийн нүүрсэд 
шилжиж байгаатай холбогдон эдгээр станцуудын түлшний хувиргалтын үр ашгийн 
зорилтыг 2011 оноос өөрчлөх шаардлагатай байж болох юм. Тиймээс эдгээр өөр нүүрсийг 
түлэх үеийн ажиллагааны бодит гүйцэтгэлд тулгуурлан эдгээр станцуудын түлшний 
хувиргалтын үр ашгийг цаашид шинэчлэн өөрчлөх хэрэгтэй юм.  

 

                                                 
4 2009-2010 оны өвөл харьцангуй хүйтэн байсан бөгөөд дулааны сүлжээний дамжуулах хүчин чадлаас 
хамаарч ДЦС-3-ын дулааны ачаалал нь боломжит чадлаас яльгүй давсан байв.  

Хүснэгт 2. 2009 оны бодит гүйцэтгэлд тулгуурласан түлшний хувиргалтын үр 
ашиг  

 ДЦС-4 ДЦС-2 ДЦС-3 ЭДЦС ДДЦС 
Нэгдсэн сүлжээнд түгээсэн 
цахилгаан (ГВт.ц) 

2325.0 98.6 513.9 111.6 195.2 

Нүүрсний зарцуулалт (тн) 2,635.911 179,956.2 973,237.3 288,653 350,742.4 
Дундаж дулаан гаргалт 
(ккал/кг) 

3315.0 3429.0 3485.0 3400.7 3473.0 

Нийт дулаан гаргалт (Гкал) 8,738,045 617,070 3,391,732 981,622 1,218,128 
Түлшний хувиргалтын үр 
ашиг (ккал/квт.ц) 

3758.3 6258.3 6600.0 8795.9 6240.4 

ДЦС-4-ын хувиар (%) 100 167 176 234 166 

2009 оны хувьд ДЦС-4 –ийн түлшний хувиргалтын үр ашиг нь бусад үйлдвэрлэх тусгай 
зөвшөөрөл эзэмшигчдийг бодвол илүү сайн үзүүлэлттэй байна. ДЦС-4 нь сүүлийн үеийн 
технологид тулгуурласан илүү үр ашигтай үйлдвэрлэх тоног төхөөрөмжтэй хамгийн том 
үйлдвэрлэгч тул ийм үр дүн гарсан нь гайхах зүйл биш юм. Үйлдвэрлэгчдийн 2009 оны үйл 
ажиллагааны дүр зурагт тулгуурлан авч үзэхэд бусад тусгай зөвшөөрөл эзэмшигчдийн 
түлшний хувиргалтын үр ашгийн коэффициент нь ДЦС-4-ын үзүүлэлтээс хамгийн багадаа  
66%-иар их байна.  

Цахилгаан болон дулааны үйлдвэрлэл, түлшний зарцуулалтыг авч үзвэл 2009 онд ДЦС-3 нь 
ДЦС-2-той харьцуулахад илүү үр ашигтай ажиллажээ. Гэхдээ зөвхөн цахилгаан 
үйлдвэрлэлийн хувьд ДЦС-2 ялимгүй илүү үр ашигтай ажилласан байна. Өөрөөр хэлбэл 
2009 онд  ДЦС-2-ын цахилгаан үйлдвэрлэх горим нь дулаан үйлдвэрлэлийн горимтой илүү 
нийцсэн буюу хослон үйлдвэрлэх горим нь илүү үр ашигтай байжээ. ДЦС-3 нь 2009 онд 
дулааны үйлдвэрлэлээ хамгийн их боломжит түвшинд хүргэсэн боловч цахилгаан 
үйлдвэрлэл нь боломжит чадлаасаа хамаагүй бага (чадлын 60 орчим %) байв. Өөрөөр 
хэлбэл диспетчерийн даалгавар нь ДЦС-3-ыг үйлдвэрлэлийн үр ашгийг хамгийн их байлгах 
горимд ачааллахгүй байгаа юм. Системийн хэмжээгээр хамгийн их үр ашигтай ажиллаж, 
хувьсах зардлыг хамгийн бага хэмжээнд байлгах эдийн засгийн үндэслэлтэй диспетчерийн 
зохицуулалт байхгүй байгаа талаар дээр өгүүлсэн бөгөөд дараах үндсэн шалтгаантай. Үүнд: 

 Үйлдвэрлэгчдийн зардлыг бууруулах бус харин тэдний БОШ-ын төлөвлөгөөг 
биелүүлэх диспетчерийн зохицуулалттай,  

 Системийн хязгаарлах хүчин зүйлсийн нөлөө, эрчим хүчний эрэлт буюу ачааллын 
төрөл бүрийн өөрчлөлтийн хувилбаруудыг харгалзан системийн симуляц хийх 
програм хангамж ДҮТ-д байхгүй.  

Тиймээс ЭЗБШӨЧТ-өөс үйлдвэрлэгчийн давхар тарифын аргачлалыг хэрэгжүүлэх, 
системийн симуляцын програм худалдан авч суурилуулахыг санал болгосон. Одоо санал 
болгож буй тарифын аргачлал нь хүндрэлтэй асуудлуудыг бүрэн арилгахгүй, диспетчерийн 
зохицуулалтын үр ашгийг ихээхэн сайжруулахгүй боловч өнөөдрийн зохицуулалтаас 
харьцангуй их үр ашиг авчирна. Системийн симуляцын програм худалдан авах, 
суурилуулах зардлын эргэн төлөгдөх хугацаа нь 1 жилээс бага учир ЭЗБШӨЧТ-өөс 
үргэлжлүүлэн зөвлөж байна.    

Цахилгаан, дулааны хэрэглээ цаашид тасралтгүй өсөн нэмэгдэх болон 2010 онд эдийн 
засгийн үндэслэлтэй диспетчерийн зохицуулалтыг нэвтрүүлвэл үйлдвэрлэлийн горим 
өөрчлөгдөж болох зэргийг анхаарч түлшний хувиргалтын үр ашгийг цаашид үргэжлүүлэн 
хянах нь чухал. Ингэснээр үйлдвэрлэх тусгай зөвшөөрөл эзэмшигчид нь өөрсдийн 
борлуулалтын орлогын шаардагдах хэмжээг үргэжлүүлэн олж авах үндэслэл бүрдэнэ.   

ЭХЗГ-ын 2010 оны үйлдвэрлэлийн урьдчилсан тооцоонд тулгуурлан түлш, ашиглалт, 
засвар үйлчилгээний хувьсах зардлыг тооцоолон Хүснэгт 3-т үзүүлэв. 

Хүснэгт 3. 2010 оны энергийн тарифын тооцоо  

Тусгай зөвшөөрөл 
эзэмшигч 

ДЦС-4  ДЦС-2  ДЦС-3  ЭДЦС  ДДЦС  

Нэгдсэн сүлжээнд түгээх 
цахилгаан (ГВт.ц) 

2334.4 100.0 527.4 99.3 204.2 

Зарцуулах түлш (тон) 2,653,072 183,000 987,580.3 254,718.2 353,866 

Дулаан гаргах чадвар 
дунджаар  (ккал/кг) 

3250.2 3360.0 3360.0 3400.0 3250.2 

Нийт калори буюу 
энергийн агуулалт (Гкал) 

8,623,015 614,880 3,318,270 866,042 1,150,135 

Түлшний зардал  
(сая төгрөг) 

60,633.1 4560.3 24,116.8 8320.6 9387.9 

Түлшний дундаж зардал  
(төг/ккал) 

0.0070 0.0074 0.0073 0.0096 0.0082 

Түлшний хувиргалтын үр 
ашгийн бенчмарк буюу 
зорилт (ккал/квт.ц ) 

3758.3 6258.3 6600.0 8795.9 6240.4 

Ашиглалт болон засвар, 
үйлчилгээний хувьсах 
зардал (төг/квт.ц) 

2.4 2.4 2.4 2.4 2.4 

Энергийн тариф  
(төг/квт.ц) 

28.8 48.8 50.4 86.9 53.3 

ДЦС-4 нь бусад үйлдвэрлэх тусгай зөвшөөрөл эзэмшигчдийг бодвол хамгийн бага 
үйлдвэрлэх зардалтай болох нь эндээс харагдаж байна. Энэ нь нэг талаасаа үйлдвэрлэл 
явуулах түлшний хувиргалтын үр ашиг өндөр байгааг харуулж байгаа боловч нөгөө 
талаасаа үйл ажиллагааных нь онцлогоос шалтгаалж байна. Тухайлбал, тус станц нь 
цахилгаан дулааныг их хэмжээгээр үйлдвэрлэсэн байхад бусад тусгай зөвшөөрөл 
эзэмшигчид ялангуяа ДЦС-3 болон Эрдэнэтийн ДЦС дулааныг илүүтэй үйлдвэрлэсэн 
байна. Үйлдвэрлэх станцыг дулаан үйлдвэрлэхэд голчлон ашиглах үед станцын цахилгаан 
үйлдвэрлэх өртөг нь ихээр нэмэгдэх хандлагатай байна. Гэсэн хэдий ч энд тооцсон 
энергийн тариф нь үйлдвэрлэх тусгай зөвшөөрөл эзэмшигчийн дараагийн 1 квт.ц 
цахилгааныг үйлдвэрлэн нэгдсэн сүлжээнд нийлүүлэх дундаж зардлыг нарийн тусган 
тооцсон болно. Дулааны тариф нь үйлдвэрлэх тусгай зөвшөөрөл эзэмшигч бүрийн дулаан 
үйлдвэрлэхэд гарсан зардлыг зүй зохистой нөхөн төлж байх юм.  

Үйлдвэрлэх тусгай зөвшөөрөл эзэмшигчийн дараагийн 1 квт.ц цахилгаан үйлдвэрлэх 
зардал нь цаг хугацааны ямар ч агшинд дээр харуулсан энергийн тарифын хэмжээнээс 
өөрчлөгдөн хувьсаж байдаг боловч жилийн дунджаар тооцвол тухайн станцын үйл 
ажиллагаа нь урьдчилан таамагласантай адил байх үед цахилгаан энергийг үйлдвэрлэх 
зардлын шударга хэмжүүр болно. Цахилгаан, дулааны хэрэглээ цаашид үргэлжлэн өсөх 
бөгөөд ажиллагааны дүр зураг эдийн засгийн үндэслэлтэй зохицуулалтын хүрээнд 

өөрчлөгдөх тул тарифыг жил бүр эргэн хянаж тусгай зөвшөөрөл эзэмшигчид үйлдвэрлэсэн 
цахилгааныхаа зардлыг шударгаар олж авч байгаа эсэхийг нягтлан шалгаж байвал зохино. 
Үйлдвэрлэх тусгай зөвшөөрөл эзэмшигчид нь нүүрсний үнийг тонноор төлж байгаа гэж 
үзсэн.   
Түлшний дулааны агуулга нь хамгийн доод түвшний шаардлагыг хангаж байгааг 
баталгаажуулахын тулд үйлдвэрлэх тусгай зөвшөөрөл эзэмшигчид нүүрсний сорьц авч 
шинжилдэг. Үйлдвэрлэх тусгай зөвшөөрөл эзэмшигчид нь тэдэнд нийлүүлэгдсэн нүүрсний 
дундаж дулаан гаргах чадварын тухай мэдээллийг ЭХЗГ-т хүргүүлэх үүрэг хүлээнэ. Олон 
улсын ихэнх хууль тогтоомжийн хувьд анхдагч түлшний төлбөрийг жингээр нь бус харин 
дулаан агуулалтаар (энергийн агууламж) нь хийдэг. Монгол улсын хувьд нүүрсний 
компаниудад төлөх нүүрсний төлбөрийг дулаан гаргах чадварт үндэслэх замаар одоогийн 
мөрдөж буй нүүрсний үнийн тогтолцоог өөрчлөн шинэчлэхийг ЭЗБШӨЧТ-өөс зөвлөж 
байна. Наад зах нь үйлдвэрлэх тусгай зөвшөөрөл эзэмшигчээс нүүрсний дулаан гаргах 
чадварыг тогтоох шинжилгээ хийх үед нүүрсний компаниас дор хаяж нэг төлөөлөгч 
байлцан хамтран акт гаргаж, үр дүнг хүлээн зөвшөөрдөг байх хэрэгтэй.   

ЭХЗГ-т өмнө нь хүргүүлж байсан давхар тарифын аргачлалын тухай тайланд тайлбарласны 
дагуу энергийн тариф нь халаалтын болон халаалтын бус улиралд гарах үйлдвэрлэлийн 
зардлын өөрчлөлтийг тусгасан байх ёстой билээ. Цахилгаан, дулааныг хослон үйлдвэрлэх 
технологийн үндсэн шинж чанар нь тухайн станцын зөвхөн цахилгаан үйлдвэрлэх 
горимоор ажиллах үеийн болон цахилгаан, дулааныг хамтад нь үйлдвэрлэх горимоор 
ажиллах үеийн түлшний хувиргалтын үр ашгийн үзүүлэлт нь ихээхэн өөр өөр буюу  их 
зөрүүтэй байдаг. Дээрх аргачлалтай нэгэн адил халаалтын болон халаалтын бус улирлын 
хувьсах зардлыг нэмж халаалтын болон халаалтын бус улирлын энергийн тарифыг тооцож 
болно. Гол ялгаа нь түлшний хувиргалтын үр ашиг байх бөгөөд Хүснэгт 2-т харуулсан 
шинжилгээг халаалтын болон халаалтын бус улирлаар хийж, холбогдох түлшний 
хувиргалтын үр ашгийг тооцно. 2011 оноос эхлэн энергийн тарифыг улирлаар нь батлан 
мөрдүүлж эхлэхийн тулд ЭХЗГ нь шаардлагатай мэдээллэл, өгөгдлийг цуглуулж эхлэхийг 
ЭЗБШӨЧТ-өөс санал болгож байна.  

 3.2 Чадлын тариф  

Цахилгаанд хуваарилсан БОШ-оос төсвийн татаасыг хассаны дараа үлдэх хэмжээг чадлын 
тарифаар нөхнө. Цахилгаан, дулааны зардлын хуваарилалт харилцан бие биедээ нөлөөлж 
байгаа байдал, Засгийн газраас олгож буй татаас болон тариф нь тусгай зөвшөөрөл 
эзэмшигч бүрийн эрчим хүчээр хангах зардлыг бүрэн нөхөж чадахгүй байгаа зэргээс 
шалтгаалан чадлын тариф нь тусгай зөвшөөрөл эзэмшигчийн тогтмол зардлыг бүрэн нөхөж 
чадахгүй байгаа болно.  

Чадлын тарифын тооцоог Хүснэгт 4-т харуулав. ЭЗБШӨЧТ-өөс санал болгож байгаагаар 
чадлын тариф нь тухайн станцын боломжит чадлаас үл хамааран сар бүр хийгдэх тогтмол 
төлбөр байх юм. Энэ нь тусгай зөвшөөрөл эзэмшигч бүрт дундаж чадлаар нь төлбөр 
хийхээр боловсруулсан Монгол улсад одоогоор мөрдөж буй чадал, энергийн тарифыг 
тооцох аргачлалд оруулж буй өөрчлөлт юм. Үйлдвэрлэх тусгай зөвшөөрөл эзэмшигчийг 
чадлын төлбөрийг дундаж чадалд үндэслэх зарчим нь энергийн төлбөр хийхтэй адил учир 
давхар тарифын зорилго буюу эдийн засгийн үндэслэлтэй диспетчерийн зохицуулалтыг 
хэрэгжүүлэх зорилтыг үгүйсгэж буй явдал болжээ.  

Эрдэнэтийн ДЦС-ыг үндсэндээ дулаан үйлдвэрлэх зорилгоор ашиглах бөгөөд түлшний 
зардал нь 2010 онд өндөр байхаар төлөвлөгдсөн байгаа нь цахилгаан станцын байрлаж буй 
газраас даруй 1000 км хол байгаа уурхайн талбараас өндөр өртөгтэй нүүрс авч түлэх 
болсонтой холбоотой байна. Гэхдээ Эрдэнэтийн ДЦС болон бусад станцууд төвийн бүсийн 
эрчим хүчний системийн хувьд үнэ цэнэтэй хэвээр байх болно. Цахилгааны ачаалал өсч 
хэрэглээ/хангамж хоёрын хоорондын зөрүү багасах тусам энэ станцын цахилгааны чадлын 
үнэ цэнэ нэмэгдэнэ.  

ЭХЗГ-т өмнө нь хүргүүлж байсан хоёр-талт тарифын аргачлалын тухай тайланд тэмдэглэж 
байсны дагуу чадлын тариф нь тусгай зөвшөөрөл эзэмшигчдэд чадал бэлэн байлгах, 
ялангуяа өвлийн их ачааллын үед буюу эрэлт хэрэгцээ ихтэй үед найдвартай барих  
урамшуулал төрүүлэх ёстой байв. Үйлдвэрлэх хүчин чадлын бэлэн байдлын тухай 
мэдээллийг ДҮТ цуглуулж чадаагүй байна. Үүнээс гадна чадлын төлбөр нь энэ удаад маш 
бага хэмжээтэй байгаа тул үнийн зохистой мэдрэмж төрүүлж чадахгүй юм. Тиймээс ийм 
мэдээллийг цуглуулах хүртэл чадлын төлбөрийг сар бүр хийж байх тогтмол хэмжээтэй 
байлгахыг зөвлөж байна. ДҮТ нь үйлдвэрлэх тусгай зөвшөөрөл эзэмшигч бүрийн бэлэн 
байдлын тухай мэдээллийг нэн даруй цуглуулж эхлэх нь зүйтэй бөгөөд 2011 оноос эхлэн 
тарифын дизайныг сайжруулан хэрэгжүүлэх боломжтой юм. Тарифын иймэрхүү дизайны 
талаар ЭЗБШӨЧТ-өөс өмнө нь гаргаж байсан хэд хэдэн баримт бичигт зөвхөн бэлэн 
байдлын тухай мэдээллээр зогсохгүй мөн улирлаас хамаарах ажиллагааны байдал болон 
чадал хамгийн их үнэ цэнэтэй байх үед олгох урамшуулалт төлбөр зэргийг анхаарлаа  
хандуулах хэрэгтэйг тайлбарлаж байсан.  

Хүснэгт 4. 2010 оны Чадлын тарифын тооцоо    

 ДЦС-4  ДЦС-2  ДЦС-3 ЭДЦС  ДДЦС  
Цахилгааны тарифаар нөхөх 
орлого (сая төгрөг) 

83,678.1 6405.2 32,118.1 9909.8 12,734.4

Энергийн тарифаар нөхөх 
орлого (сая төгрөг) 

67,292.9 4881.5 26,564.1 8630.0 10,891.4

Чадлын тарифаар нөхөх орлого  
(сая төгрөг) 

16,385.2 1523.7 5554.0 1279.8 1843.0 

Сар тутмын чадлын тариф  
(сая төгрөг/сар) 

1365.4 127.0 462.8 106.7 153.6 

4. Салбарын оролцогч талуудаас ирүүлсэн саналууд 

2010 оны 5 сарын 4-д зохион байгуулсан харилцан ярилцлагад ЭХЗГ болон үйлдвэрлэх 
тусгай зөвшөөрөл эзэмшигчид, ДҮТ болон ЭЗБШӨЧТ-ийн ажилтнууд оролцсон. 
Уулзалтын зорилго нь ЭЗБШӨЧТ-өөс санал болгосон үйлдвэрлэгчийн чадал, энергийн 
тарифын аргачлалын талаар санал солилцоход оршиж байв. Салбарын оролцогч талуудаас 
тарифын аргачлалын талаар гаргасан саналын заримыг өмнөх бүлгүүдэд, бусдыг доор 
харуулан тайлбарлав. Оролцогч талуудын уулзалтын үеэр тайлбарлахдаа санал болгож буй 
тарифын аргачлал нь энгийн боловч эдийн засгийн үндэслэлтэй диспетчерийн 
зохицуулалтыг хэрэгжүүлэх ач холбогдолтойг онцлов. Эдийн засгийн үндэслэлтэй 
диспетчерийн зохицуулалтыг хэрэгжүүлсэнээр зардал (жилд 3 сая ам.доллараас их гэж 
тооцсон) болон агаарын бохирдлыг бууруулах нөлөөтэй. Ийм зохицуулалт нь зардлыг 
бууруулсанаар тусгай зөвшөөрөл эзэмшигчдийн санхүүгийн байдлыг сайжруулна. 

Салбарын оролцогч талуудын асуулт, санал болон ЭЗБШӨЧТ-ийн хариултыг доор 
хураангуйлан үзүүлэв.  

 Диспетчерийн даалгавраар энерги үйлдвэрлэх сонирхлыг төрүүлэхийн тулд ашгийн 
зрхих түвшинг (жишээ нь 5%) үйлдвэрлэгчийн энергийн тарифт нэмэх санал 
гаргасан бөгөөд ийм “урамшуулал” нь хэрэгцээгүй үед буюу диспетчерийн 
даалгавраас хазайн илүү үйлдвэрлэх нөхцлийг бүрдүүлнэ гэдгийг тайлбарласан. 
Энэтхэг зэрэг зарим улсын системд ийм хүндрэл үүссэн бөгөөд орлогоо нэмэгдүүлэх 
зорилгоор илүү энерги үйлдвэрлэдэг нь системийн давтамжийн тохируулгыг 
алдагдуулж байв. Түүнчлэн диспетчерийн даалгавраар аль нэг станцыг 
төлөвлөснөөс бага ачааллахад орлогын бууралт нь зардлын хэмнэлтээс давж, 
диспетчерийн даалгаврыг дагаж мөрдөхөд санхүүгийн алдагдал улам нэмэгдэх учир 
диспетчерийн даалгавар мөрдөх сонирхол төрүүлэхгүй байв. Хэрэв диспетчерийн 
даалгавраас хазайвал үйлдвэрлэгчид орлогын бууралт эсвэл торгууль зэргээр 
хариуцлага ногдуулдаг. Тарифын тооцоонд агуулсан түлшний хувиргалтын үр 
ашгийг  өмнөх жилүүдийн гүйцэтгэлд үндэслэх бөгөөд нэлээн хэдэн жил 
өөрчлөхгүй тогтмол байлгаж, үйлдвэрлэгчдэд түлшний хувиргалын үр ашгиа 
сайжруулах замаар ашгиа нэмэгэдүүлэх урамшуулал төрүүлнэ. Үйлдвэрлэгчид 
зохих арга хэмжээ авч түлшний хувиргалтын үр ашгиа сайжруулвал гарах үр дүнг 
боломжийн хугацаанд (3-5 жил) үйлдвэрлэгчид хүртэх, дараа нь түлшний 
хувиргалтын үр ашгийн зорилтыг дахин тогтоож, хэрэглэгчдэд өгөөжийг 
шилжүүлэх арга хэмжээ авах хэрэгтэй.  

 Хэрэв төлөвлөгөөнөөс бага хэмжээнд үйлдвэрлэгчдийг ачааллавал орлогын хомсдол 
бий болох эрсдэлтэй гэсэн болгоомжлол байсан бөгөөд бодит амьдралд бий болох 
магадлал багатай хэд хэдэн нөхцөл байдлыг нэрлэж байв. Ийм нөхцөл байдал 
учирлаа ч гэсэн хүндрэлтэй асуудал нь тарифын загвараас үл хамаарна гэдгийг 
тайлбарлав. Хэрэв орлогод сөргөөр нөлөөлөх хүчин зүйл үнэхээр бий болвол тусгай 
зөвшөөрөл эзэмшигч ЭХЗГ-т хандан тарифаа нэмэгдүүлэх санал тавьж болно.   

 Түлшний зардлыг цахилгаан энергийн тарифаар нөхөх боломжтой учир 
үйлдвэрлэгчид төлөвлөгөөнд тусгаснаас нэлээд их хэмжээний дулаан үйлдвэрлэх 
диспетчерийн даалгаврыг өгвөл зардлаа нөхөж чадахгүй байх нөхцөл үүсэх 
магадлалын талаар хариулахдаа ийм нөхцөл байдал үүсэх магадлал багатай, үүслээ ч 
гэсэн тарифаа нэмэгдүүлэх саналаа ЭХЗГ-т тавих боломжтойг тайлбарласан. Ийм 
нөхцөл байдал үүсэх нь тарифын загвараас үл хамаарна. Түүнчлэн дулаан ачаалал 
нэмэгдэх нь орлогыг бууруулах нөлөө үзүүлэхгүй. Сүүлийн жилүүдийн 
гүйцэтгэлийг Хүснэгт 5-аас харна уу. ДЦС-2 болон ДЦС-3 нь 2009 онд 2007 онтой 
харьцуулахад харьцангуй их хэмжээний дулаан түгэсэн байна. ДЦС-2-ын хувьд 
дулаан түгээлтийн өсөлт 17.5% байсан боловч цахилгааны түгээлт бараг 
өөрчлөгдсөнгүй (0.7%-ийн өсөлттэй). Харин түлшний хувиргалтын үр ашиг бараг 
өөрчлөгдөөгүй буюу 0,6%-иар сайжирсан байна. ДЦС-2-ын цахилгааны орлого 
бараг өөрчлөгдөөгүй бол нийт орлого 17,5%-иар нэмэгдсэн, түлшний зардал бараг 
өөрчлөгдөөгүй байна. ДЦС-3-ын хувьд дулаан болон цахилгаан түгээлт 13.9% болон 
10.7%-иар тус тус нэмэгдсэн боловч түлшний хувиргалтын үр ашиг маш бага буюу 
0.1%-иар буурчээ. ДЦС-3-ын түлшний зардлын өсөлт нь цахилгааны орлогын 
өсөлттэй бараг ойролцоо гэж үзвэл дулаан түгээлтийн орлого 13.9% болж, 
цахилгааны тарифаар нөхөгдөөгүй түлшний зардал ихээр нэмэгдэх магадлал багатай 

байна. Тиймээс дулаан түгээлт нэмэгдсэн нь ДЦС-2 болон ДЦС-3-ын санхүүгийн 
хувьд  ашигтай байв.  

Хүснэгт 5. Цахилгаан, дулаан түгээлт, түлшний зардал болон түлшний 
хувиргалтын үр ашгийн гүйцэтгэл 2007-2009 

 

 Зуны улиралд цахилгаан энерги бага түгээдэг учир мөнгөн хөрөнгийн удирдлагын 
асуудал тулгарч болох талаар асуусан. Борлуулалтын орлого нь улирлын чанартай 
хэлбэлздэг бүх систем ийм асуудалтай тулгардаг бөгөөд компаний удирдлага аж 
ахуйн үйл ажиллагаагаа бүрэн ойлгож мөнгөн хөрөнгийн удирдлагыг хэрэгжүүлж, 
илүү чадварлаг менежерийг ажиллуулдаг.   

 Давхар тарифын аргачлалын нөлөөгөөр мөнгөн хөрөнгийн байдал зарим сард 
илүүдэлтэй, зарим сард дутагдалтай байх талаар тарифын аргачлалын хувьд мөнгөн 
хөрөнгийн зохицуулалтыг сараар биш жилээр хийх нь тохиромжтойг тайлбарлан 
мөнгөн хөрөнгийн дутагдал үүсгэхгүй байх хамгаалалтыг бүрдүүлэх шаардлагыг 
хэлсэн.   

 ДЦС-3-ын энергийн тариф ДЦС-2-ын энергийн тарифаас өндөр байгаа учир эдийн 
засгийн үндэслэлтэй диспетчерийн зохицуулалтаар ДЦС-2-ын дараа ачаалагдах эсэх 
талаар ДЦС-3-ын ажилтан асуусан. Юуны өмнө ДЦС-2-ыг 20МВт орчимд ачаалдаг 
бөгөөд ДЦС-3-ын 114МВт боломжит чадалтай харьцуулахад хамаагүй бага юм. 

2009 оны гүйцэтгэл 2,325.0 98.6 513.9 111.6 195.2

2008 оны гүйцэтгэл 2,301.9 98.5 516.1 112.4 202.0

2007 оны гүйцэтгэл 2,117.5 97.9 464.1 110.0 212.4

2009 оны гүйцэтгэл 3,052,564.0 147,452.0 1,702,928.0 603,440.4 451,348.0

2008 оны гүйцэтгэл 2,942,301.0 139,572.0 1,683,457.0 568,485.9 447,221.6

2007 оны гүйцэтгэл 2,873,092.0 125,520.0 1,494,900.0 597,536.0 441,650.0

2009 оны гүйцэтгэл 2,635,911.0 179,956.2 973,237.3 288,653.0 350,742.4

2008 оны гүйцэтгэл 2,616,962.0 183,580.1 993,883.1 242,476.6 313,001.2

2007 оны гүйцэтгэл 2,497,296.0 178,987.0 897,263.1 235,176.9 330,714.4

2009 оны гүйцэтгэл 3,315.0 3,429.0 3,485.0 3,400.7 3,473.0

2008 оны гүйцэтгэл 3,261.0 3,450.0 3,475.0 3,939.3 3,896.0

2007 оны гүйцэтгэл 3,503.0 3,443.0 3,411.0 4,015.8 3,833.0

2009 оны гүйцэтгэл 8,738,045.0 617,069.8 3,391,732.0 981,622.3 1,218,128.4

2008 оны гүйцэтгэл 8,533,913.1 633,351.3 3,453,743.8 955,188.1 1,219,452.7

2007 оны гүйцэтгэл 8,748,027.9 616,252.2 3,060,564.4 944,423.4 1,267,628.3

2009 оны гүйцэтгэл 3,758.3 6,258.3 6,600.0 8,795.9 6,240.4

2008 оны гүйцэтгэл 3,707.3 6,430.0 6,692.0 8,498.1 6,036.9

2007 оны гүйцэтгэл 4,131.3 6,294.7 6,594.6 8,585.7 5,968.1

ДДЦСҮзүүлэлт ДЦС-4 ДЦС-3 ДЦС-2 ЭДЦС

Түлшний хувиргалтын үр ашиг (ккал/кВтц)

Түгээсэн цахилгаан (мянган кВтц)

Түгээсэн дулаан (Гкал)

Нүүрсний зардал  (тон)

Дундаж илчлэг (ккал/кг)

Нийт илчлэг (Гкал)

Тиймээс 2-р станцын дараа ачаалагдах нь 3-р станцын цахилгааны үйлдвэрлэлд 
хамгийн бага нөлөө үзүүлнэ. Хоёрдугаарт, дээрх тарифыг тооцохдоо 2 болон 3-р 
станцаас ирүүлсэн мэдээлэлд үндэслэсэн бөгөөд хэрэв 3-р станцын энергийн 
тарифыг зориуд доогуур тогтоовол хувьсах зардлаа нөхөх боломжгүй болж, 
санхүүгийн байдал доройтоход хүрнэ. Хэрэв 3-р станц түлшний хувиргалтын үр 
ашгиа сайжруулж чадвал эдийн засгийн үр ашгиараа түрүүлж ачаалагдах байр суурь 
бэхжинэ.  

 Үйлдвэрлэлийн цаг бүр түлшний хувиргалтын үр ашиг өөр өөр байх тул  тарифын 
бүтэц илүү өргөн хүрээтэй байх ёстой гэж зарим үйлдвэрлэгчид үзсэн. Энергийн 
тариф олон байх тутам илүү оновтой бөгөөд шударга болно гэдгийг тайлбарласан. 
Гэхдээ эдгээр тарифын саналыг боловсруулах зардал болон гарах ашгийг 
харьцуулах, түүнчлэн ДҮТ-ээс эдгээр тарифыг хэрэгжүүлэх боломжтой эсэхийг 
юуны өмнө анхаарах ёстой юм. Одоогийн байдлаар ДҮТ-д ийм олон төрлийн 
энгергийн тарифыг хэрэгжүүлэх техник хэрэгсэл болон чадавхи байхгүй байгаа 
бөгөөд шаардлагатай програм (Energy Management System болон бичилт, тооцооны 
програм). худалдан авах, суурилуулахад наад зах нь 3 жил болно. Тиймээс энгийн 
тарифын бүтцээс эхлэж, ирээдүйд туршлагадаа тулгуурлан сайжруулж, 
шаардлагатай програмтай болохыг зөвлөсөн. Гэхдээ ийм байдал бий болохыг хүлээн 
суулгүйгээр энгийнээр эхлэж, гарах өгөөжийг хойшлуулалгүйгээр хүртэх 
шаардлагатай байгаа юм.  

 ЭХЗГ болон үйлдвэрлэх тусгай зөвшөөрөл эзэмшигчид үйлдвэрлэлийн зардал болон 
хэмжээний талаарх мэдээллээ бүрэн цуглуулж авсаны дараа улирлын чанартай 
энергийн тарифыг 2011 оноос нэвтрүүлэхийг ЭЗБШӨЧТ-өөс зөвлөсөн. 
Үйлдвэрлэгчид энэхүү тарифыг хойшлуулалгүйгээр эхлүүлэхийг санал болгосон. 
Хэрэв нэвтрүүлвэл тарифын шударга байдлыг нэмэгдүүлэх боловч тарифын загвар 
өөрчлөгдөхгүй. Нэвтрүүлэхийн тулд зардлын хуваарилсан дэлгэрэнгүй мэдээлэл 
шаардлагатай бөгөөд одоогоор ийм мэдээлэл станцуудаас ирүүлээгүй байна. 
Станцууд халаалтын болон халаалтын бус улирлын зардлын мэдээгээ яаралтай 
цуглуулж, хянах шаарлагатай байна. Улирлын чанартай энергийн тарифыг 
боловсруулахдаа энэхүү тайлангийн 3,1 –д заасны дагуу жилийн хувьсах зардлыг 
халаалтын болон халаалтын бус улирлын хувьсах зардалд зохистой хуваарилах 
ёстой бөгөөд эдгээр тарифыг өөр байлгах гол хүчин зүйл нь халаалтын болон 
халаалтын бус улирлын түлшний хувиргалтын үр ашиг байх юм.   

 Үйлдвэрлэгчдийн ихэнх нь ДҮТ БОШ-ын төлөвлөгөөг хэрэгжүүлэх үүрэгтэй гэж 
үзэж байна. Энэ нь бодитой биш бөгөөд Эрчим  хүчний тухай хуульд зааснаар ДҮТ 
нь ТЭХС-ийн аюулгүй, найдвартай ажиллагааг хангаж, системийн үр ашгийг 
хамгийн бага зардлын зарчмыг хэрэгжүүлэх замаар хангах үүрэгтэй. Өөрөөр хэлбэл 
ДҮТ эдийн засгийн үндэслэлтэй диспетчерийн зохицуулалтыг хэрэгжүүлнэ. 
Диспетчерийн даалгаврыг боловсруулахдаа үйлдвэрлэгчдийн БОШ-ийн төлөвлөгөөг 
үндэслэдэг байдал нь хуулийн энэхүү зарчмыг зөрчсөн үйлдэл болж байна. ЭХЗГ нь 
тусгай зөвшөөрөл эзэмшигчдэд БОШ-оо тарифын орлогоор нөхөх зохистой 
боломжийг олгох үүргэтэй. Үйлдвэрлэгчид өөрсдийн хөрөнгө болон төсвөө хянаж, 
үйл ажиллагаа явуулдаг учир өөрсдийн БОШ-ын өөрчлөлтөө зохих үндэслэлийн 
хамт ЭХЗГ-т танилцуулж, тарифаа батлуулдаг.  

 Үйлдвэрлэгчдийн БОШ-ын төлөвлөгөөний хэрэгжилтийг баталгаажуулах 
шаардлагатай байгаа талаар уулзалтын үеэр хөндөж байв. Өмнөх хэсэгт 
өгүүлсэнчлэн ЭХЗГ-аас БОШ-ыг хэрэгжүүлэх зохистой боломжийг ЭХЗГ-аас 
олгодог боловч ямар нэгэн баталгаа гаргахгүй. Учир нь ийм баталгаа нь компанийн 
удирдлагын хувьд найдвартай, үр ашигтай үйлдвэрлэл явуулах урамшууллыг 
бууруулна. Нөгөө талаар эдийн засгийн үндэслэлтэй диспетчерийн зохицуулалтыг 
нэвтрүүлсэнээр станцуудын үйл ажиллагаа, горим өөрчлөгдөнө. Одоогоор шинэ 
бөгөөд туршиж үзээгүй байгаа болохоор тарифын загварыг боловсруулах тоон 
мэдээлэл хязгаарлагдмал байна. ЭЗБШӨЧТ нь эдийн засгийн үндэслэлтэй 
диспетчерийн зохицуулалтыг нэвтрүүлэх үед үйлдвэрлэгчдэд БОШ-ын төлөвлөгөөг 
хэрэгжүүлнэ гэсэн баталгаа өгөхийн эсрэг байна. Тарифын шинэ аргачлалыг 
хэрэгжүүлэхдээ “сүүдрийн бичилт” хийж байх санал гаргаж болох боловч өмнөх 
тарифын аргачлал болон санал болгосон аргачлал нь зарчмын ялгаатай учир ямар 
нэгэн үр ашиг өгөхгүй.5 Тиймээс ЭЗБШӨЧТ-өөс санал болгож буй давхар тарифын 
аргачлалыг яаралтай, эдийн засгийн үндэслэлтэй диспетчерийн зохицуулалтын хамт 
хэрэгжүүлэхийг зөвлөж байна. Үйлдвэрлэгчид, ДҮТ болон ЭХЗГ нь зардлын 
гүйцэтгэлийг сар бүр хянаж, зохих тохируулга хийж болох боловч санал болгож буй 
тариф нь бүтэн жилийн дундажид үндэслэсэн учир яаран тохируулга хийх хэрэггүй. 
Гүйцэтгэлийг жилийн эцэст (сар бүрийн гүйцэтгэлийн хамт) судлан хэрэв 
тохируулга зайлшгүй шаардлагатай буюу БОШ-ын төлөвлөгөөнөөс ихээхэн давсан 
эсвэл дутсан орлоготой (5%-иас их өөрчлөлттэй) байвал үйлдвэрлэгчийн горим 
ажиллагаа өөрчлөгдөсөнөөс бий болсон зөрүүг дараа жилийн БОШ-д шилжүүлэн 
тохируулж болно.  

5. Дүгнэлт  

1) ЭХЗГ нь Хүснэгт 6-д үзүүлсэн давхар тарифыг 2010 онд нэн даруй хэрэгжүүлэхийг 
ЭЗБШӨЧТ-өөс санал болгож байна. Хүснэгт 5-д байгаа тариф нь 2010 оны хувьд 
ЭХЗГ-аас хийж буй урьдчилсан таамаг мэдээлэл болон үйлдвэрлэх тусгай 
зөвшөөрөл эзэмшигч бүрийн түлшний хувиргалтын үр ашгийн 2009 оны бодит 
гүйцэтгэлд үндэслэгдсэн болно. 2010 онд үйлдвэрлэх тусгай зөвшөөрөл эзэмшигч 
бүрээс цахилгааныг худалдан авахад эдгээр тарифыг ашиглах, эсвэл нүүрсний үнэ 
болон орлого/зардлын бодитой өөрчлөлт гарах хүртэл мөрдөж болох юм.  

Хүснэгт 5. Үйлдвэрлэх ТЗЭ-ийн чадал, энергийн тариф  

 ДЦС-4  ДЦС-2  ДЦС-3 ЭДЦС  ДДЦС 
Энергийн тариф (төг/квт.ц ) 28.8 48.8 50.4 86.9 53.3 
Чадлын тариф (сая 
төгрөг/сар) 

1365.4 127.0 462.8 106.7 153.6 

ДҮТ нь давхар тарифыг шинээр хэрэгжүүлж буйг харгалзан үзэж эдийн засгийн 
үндэслэлтэй диспетчерийн зохицуулалт хийх горимыг тооцоолон гаргаж хэрэгжүүлэх 
ёстой. 

                                                 
5 “Сүүдрийн бичилт” гэдэг нь үйлдвэрлэгчийн авлагын бичилтийг одоогийн тарифаар хийж, бичилт нь 
одоогийн болон санал болгосон аргачлалын аль алинаар гарах үр дүнг харуулдаг. Системийн үйл 
ажиллагааны 2 өөр нөхцөлд /эдийн засгийн үндэслэлтэй диспетчерийн зохицуулалттай болон болон байхгүй 
нөхцөлд/ зориулан гаргасан учир “сүүдрийн бичилт” харьцуулах боломжтой үр дүн өгөхгүй.  

2) Тарифын шинэ аргачлалыг хэрэгжүүлэх эхний жилд орлого болон зардлын 
гүйцэтгэлийг зохистой хянан, шаардлагатай нөхцөлд (хэрэв зардлын томоохон 
өөрчлөлтгүйгээр орлого нь төлөвлөгөөнөөс 5%-иас давбал) горим ажиллагааны 
өөрчлөлтөөс үүссэн орлогын зөрүүг дараа жилийн БОШ-д оруулан тохируулах. 

3) ЭДЦС-д өгсөн төсвийн татаасыг дулаанд хуваарилаж (ер нь татаасыг бүгдийг 
дулаанд хуваарилаж байх) цахилгаан болон дулаанд хуваарилсан БОШ-ыг 
тохируулах.    

4) ЭХЗГ нь халаалтын болон халаалтын бус улирлын тоон мэдээллийг цуглуулах 
ажлыг эхлүүлж, 2011 онд энергийн улирлын тарифыг нэвтрүүлэх боломжийг 
бүрдүүлэх.  

5) Нүүрсний үнийг тогтоох одоогийн аргачлалыг өөрчлөн ккал илчлэгт үндэслэсэн үнэ 
тогтоох шаардлагатай бөгөөд боломжгүй бол нүүрсний илчлэгийг тодорхойлох 
шинжилгээг уурхай болон станцын ажилтнууд хамтран хийж, гарын үсэг зуран 
зохих актыг баталгаажуулж байх.    

6) ЭХЗГ-аас дараагийн үеийн давхар тарифын саналыг авахдаа ашиглалт болон засвар 
үйлчилгээний хувьсах зардлын дэлгэрэнгүй тооцоог шаардаж байх.  

7) ДҮТ нь үйлдвэрлэгч бүрээс боломжит чадлын талаарх мэдээллийг цуглуулж эхлэн 
2011 оноос эхлэн тарифын сайжруулсан загварыг мөрдүүлэх бэлтгэлээ хангах.  

 

  



 

 

ХЭСЭГ II: ҮЙЛДВЭРЛЭХ ТУСГАЙ ЗӨВШӨӨРӨЛ ЭЗЭМШИГЧИЙН ЦАХИЛГААНЫ 
ЭНЕРГИЙН БОЛОН ЧАДЛЫН ТАРИФЫГ ТООЦОХ АРГАЧЛАЛ 

1. Зорилго 

Энэхүү аргачлалын зорилго нь цахилгааны бөөний зах зээлийн, өрсөлдөөний элементийг 
үйлдвэрлэгчдийн дунд нэвтрүүлж үйлдвэрлэлийн үйл ажиллагааны үр ашгийг дээшлүүлэх, 
улмаар цахилгаан үйлдвэрлэлийн нийт өртгийг хямдруулах, эдийн засгийн үндэслэлтэй 
диспетчерийн зохицуулалтын хүрээнд үйлдвэрлэлийн зардлыг шударгаар нөхөхөд оршино. 

2. Нэр томъёо 

1. “Чадлын тариф” - Үйлдвэрлэх тусгай зөвшөөрөл эзэмшигчийн төгрөг/сараар 
илэрхийлсэн тарифыг,   

2. “Энергийн тариф” - Үйлдвэрлэх тусгай зөвшөөрөл эзэмшигчийн бөөний зах зээлд 
гэрээний дагуу нийлүүлэх энергийн  кВтц  бүрт төлөх Төг/ квтц-аар илэрхийлсэн 
тарифыг; 

3. ”Энергийн хэмжээ” - Үйлдвэрлэх тусгай зөвшөөрөл эзэмшигчээс бөөний зах зээлд 
гэрээний дагуу нийлүүлэх энергийн хэмжээг (кВтц), 

4. ”Борлуулалтын орлогын шаардагдах хэмжээ (БОШ)” - ЭХЗГ-аас баталсан үйлдвэрлэх 
тусгай зөвшөөрөл эзэмшигчийн борлуулалтын орлогын шаардагдах хэмжээг. БОШ-г 
цахилгаан, дулаанд ЭХЗГ-аас баталсан аргачлалын дагуу хуваарилах бөгөөд цахилгааны 
чадал, энергийн тарифаар цахилгаанд хуваарилсан БОШ-г нөхнө.  

5. ”Түлшний хувиргалтын үр ашиг” - Тарифын хугацаанд түлшийг цахилгаан эрчим хүчинд 
хувиргах үйлдвэрлэх тусгай зөвшөөрөл эзэмшигчийн тоноглол, байгууламжийн дундаж 
үр ашгийг (ккал/кВтц), 

6. ”Нүүрсний хэрэглээ” - Тарифын хугацаанд үйлдвэрлэх тусгай зөвшөөрөл эзэмшигчид 
нийлүүлсэн нүүрсийг, (тон), 

7. ”Түлшний зардал” - Тарифын хугацаанд үйлдвэрлэх тусгай зөвшөөрөл эзэмшигчид 
нийлүүлсэн нүүрс, мазут, дизель зэрэг түлш болон тэдгээрийн тээврийн зардал, түлш 
дамжуулах цехийн зардлыг; 

8. ”Дундаж илчлэг” - Тарифын хугацаанд үйлдвэрлэх тусгай зөвшөөрөл эзэмшигчид 
нийлүүлсэн түлшний дундаж илчлэгийг (ккал/кг);  

9. ”Тарифын хугацаа” - Батлагдсан тарифын хүчин төгөлдөр үйлчлэх хугацааг. 

3. Энергийн тарифыг тооцох 

1. Энергийн тарифаар үйлдвэрлэх тусгай зөвшөөрөл эзэмшигчийн ДҮТ-ийн даалгавраар 
тодорхойлсон хэмжээний цахилгаан энергийг үйлдвэрлэхэд гарах хувьсах зардлыг 
нөхнө. 

2. ЭХЗГ нь ДҮТ болон үйлдвэрлэх тусгай зөвшөөрөл эзэмшигчидтэй хамтран тарифын 
хугацаанд мөрдөх үйлдвэрлэх тусгай зөвшөөрөл эзэмшигч бүрийн түлшний хувиргалтын 
үр ашгийн ”зорилт”-ыг тодорхойлно. Түлшний хувиргалтын үр ашгийн зорилтыг 
өнгөрсөн 3 жилийн гүйцэтгэл, Монгол улсын болон гадаадын ижил төстэй 
үйлдвэрлэгчийн түлшний зарцуулалттай харьцуулан тодорхойлно.  

3. ЭХЗГ нь үйлдвэрлэгч тусгай зөвшөөрөл эзэмшигч тус бүрээр түлшний хувиргалтын үр 
ашгийн зорилтыг санал болгох бөгөөд үйлдвэрлэгч зорилттой санал нийлэхгүй бол 
ЭХЗГ-аас дахин хянаж үзэхийг хүссэн саналаа бичгээр илэрхийлж, ямар үндэслэлээр 
түлшний зарцуулалтын зорилтыг тохируулан өөрчлөх хэрэгтэйг баримтжуулна. ЭХЗГ 
үйлдвэрлэгчдээс ирүүлсэн саналыг хянан, тарифын хугацаа эхлэхээс өмнө түлшний 
зарцуулалтын зорилтыг эцэслэн тогтооно. ЭХЗГ-аас баталсан түлшний зарцуулалтын 
зорилтууд нь эцсийн байх бөгөөд үйлдвэрлэгчид дагаж мөрдөх үүрэгтэй.  

4. ЭХЗГ нь үйлдвэрлэгчийн тарифын хугацаанд авч үзэх ашиглалт болон засвар, 
үйлчилгээний хувьсах зардал, нүүрс худалдах/худалдан авах гэрээгээр тохиролцсон үнэ, 
нүүрсний илчлэг зэргийг хянаж судална.  

5. Үйлдвэрлэх тусгай зөвшөөрөл эзэмшигчийн энергийн тарифыг тооцохдоо тарифын 
хугацаанд худалдан авах нийт түлшний дундаж зардлыг түлшний хувиргалтын үр 
ашгийн зорилтоор үржүүлж, ашиглалт болон засвар, үйлчилгээний хувьсах зардлыг 
нэмж тооцно: 

Энергийн тарифыг дараах томъёогоор тооцно. 
 

T i
энерги= ТДЗi * ТХҮАi + АЗҮХЗi 

 

Ti
энерги  үйлдвэрлэх тусгай зөвшөөрөл эзэмшигчийн түгээх энергийн тариф 

(төг/кВтц)  
 
ТДЗi үйлдвэрлэх тусгай зөвшөөрөл эзэмшигчийн тарифын хугацаанд 

худалдан авах нийт түлшний дундаж зардал (төг/ккал),  
 
ТХҮАi үйлдвэрлэх тусгай зөвшөөрөл эзэмшигчийн түлшний хувиргалтын үр 

ашгийн зорилт (ккал/кВтц), 
 
АЗҮХЗi үйлдвэрлэх тусгай зөвшөөрөл эзэмшигчийн ашиглалт болон засвар, 

үйлчилгээний хувьсах зардал (төг/кВтц)   

4. Чадлын тарифыг тооцох 

1. Чадлын тарифаар тарифын хугацаанд үйлдвэрлэх тусгай зөвшөөрөл эзэмшигчийн 
цахилгаанд хуваарилсан БОШ-оос энергийн тарифаар нөхөх хэмжээг хассан үлдэгдлийг 
нөхнө.    

Чадлын тарифыг дараахь томъёогоор тооцно. 
 

T i
чадал= БОШц – (T i

энерги *Эт )/N 

T i
чадал  үйлдвэрлэх тусгай зөвшөөрөл эзэмшигчийн чадлын тариф (төг/сар), 

БОШц  цахилгаанд хуваарилсан БОШ, 

T i
энерги  үйлдвэрлэх тусгай зөвшөөрөл эзэмшигчийн энергийн тариф, төг/квтц 

Эт тарифын хугацаанд дамжуулах сүлжээнд түгээх цахилгаан энергийн 
хэмжээ, кВтц 

N  тарифын хугацааны сарын тоо. 

Тооцооны жишээ  

Үйлдвэрлэгчийн дараахь тарифын тооцоог жишээ болгон үзье. (УБДЦС-4-ын 2010 оны тоог 
үндэслэв): 

 Цахилгаанд хуваарилсан БОШ: төг 83,678.1 сая, 
 Дамжуулах сүлжээнд түгээсэн цахилгаан - 2,334.4 мянган кВтц 
 Түлшний хувиргалтын үр ашгийн зорилт - 3758.3 ккал/кВтц 
 Нүүрсний хэрэглээ - 2,653,072.0 тон 
 Нүүрсний дундаж илчлэг - 3,250.2 ккал/кг 
 Түлшний нийт зардал = төг60,633.1 сая 
 АЗҮХЗ - 2.4 төг/кВтц 

Энергийн тариф 

Түлшний дундаж зардлын тооцоо: 

төг60,633.1 сая / (2,653,072 тон нүүрс * 3,250.2 ккал/кг / 1000)  

= 0.0070 төг/кВтц 

Энергийн тариф: 

(0.0070 төг/кВтц * 3,758.3 ккал/кВтц) + 2.4 төг/кВтц 

= 28.8 төг/кВтц 

Үйлдвэрлэх ТЗЭ түгээсэн цахилгаан энергийн квтц бүрт 28.8 төгрөг авна.  

Чадлын тариф 

Чадлын тарифаар тарифын хугацаанд үйлдвэрлэх тусгай зөвшөөрөл эзэмшигчийн 
цахилгаанд хуваарилсан БОШ-оос энергийн тарифаар нөхөх хэмжээг болон төсвийн 
татаасыг хассан үлдэгдлийг нөхнө.    

Цахилгаанд хуваарилсан БОШ-оос төсвийн татаасыг хасвал төг 83,678.1 сая болно. 
Энергийн тарифаар олох орлого нь: 

2,334,400,000 кВтц * 28.8 төг/кВтц = 67,292.9 сая төгрөг 

Чадлын тарифын тооцоо: 

83,678.1 сая төгрөг – 67,292.9 сая төгрөг = 16,385.2 сая төгрөг 

Сарын төлбөрийн тооцоо: 

16,385.2 сая төгрөг / 12 = 1,365.4 төг/сар  

ХАВСРАЛТ А: ТҮЛШНИЙ ХУВИРГАЛТЫН ҮР АШГИЙГ ТООЦОХ 

Цахилгаан үйлдвэрлэх станцын түлшний хувиргалтын үр ашиг гэдэг нь анхдагч түлшин 
(Монгол улсын хувьд нүүрс) дэх энергийг цахилгаан энергид хувиргаж буй үр ашгийг 
хэлнэ. Үүнийг тодорхойлоход хэрэглэсэн түлшний зарцуулалтын хэмжээ, түлшний дулаан 
гаргах чадварын дундаж хэмжээ болон станцаас үйлдвэрлэсэн ашигтай цахилгаан энергийн 
хэмжээ зэргийг мэдэх шаардлагатай. Станцын үйлдвэрлэсэн ашигтай энергийг нэгдсэн 
сүлжээнд нийлүүлсэн цахилгааны квтц-ын хэмжээгээр тодорхойлно.  

ДЦС-4-ын хувьд 2009 оны бодит гүйцэтгэл нь дараахь байдлаар тодорхойлогдоно:  

 Дамжуулах сүлжээнд нийлүүлсэн цахилгаан энерги – 2,350.0 ГВт.ц  
 Зарцуулсан нүүрсний хэмжээ – 2,635,911.0 тон  
 Нүүрсний илчлэг буюу дулаан гаргах чадварын дундаж хэмжээ – 3,315.0 ккал/кг  

Дээрх өгөгдлийг үндэслэн түлшний хувиргалтын үр ашгийн үзүүлэлтийг тооцвол:  

(2,635,911 тон нүүрс * 3,315.0 ккал/кг) / 2,325,000,000 квт.ц  

= 8,738,044,965,000 ккал / 2,325,000,000 квт.ц  

= 3,758.3 ккал/квт.ц  

Энэхүү түлшний хувиргалтын үр ашгийг тооцоход цахилгаан, дулааныг үйлдвэрлэх 
зорилгоор үйлдвэрлэгчид нийлүүлсэн нийт түлшний зарцуулалтыг хэрэглэсэн болно. Ийм 
арга замаар үйлдвэрлэх тусгай зөвшөөрөл эзэмшигч нь дамжуулах сүлжээнд нийлүүлсэн 
цахилгааны төлбөрөө шударгаар нөхөн олж авах юм. Дулааны тариф нь тусгай зөвшөөрөл 
эзэмшигчид дулаан үйлдвэрлэхэд гарсан зардлыг тусгасан орлогыг нөхөн олох боломж 
олгоно. Түлшний хувиргалтын үр ашгийг энэ маягаар тооцох нь ДҮТ-ээс эдийн засгийн 
үндэслэлтэй диспетчерийн зохицуулалтыг хийх боломжийг олгоно. Эндээс харахад 
үйлдвэрлэгч нь хэрвээ өөрийн түлшний хувиргалтын үр ашгаа 2009 оны түвшнээс 
сайжруулж чадвал зардлаа хэмнэж олох ашгаа нэмэгдүүлэх боломжтой нь тодорхой байна. 

ХАВСРАЛТ Б: ЧАДАЛ, ЭНЕРГИЙН ТАРИФЫН ТООЦОО 

Үйлдвэрлэх тусгай зөвшөөрөл эзэмшигчийн чадал, энергийн тарифын дизайныг 
боловсруулахдаа цахилгаанд хуваарилсан борлуулалтын орлогын шаардагдах хэмжээг 
улсын төсвөөс олгохоор болсон татаасын хэмжээгээр тохируулахаас эхэлнэ. Энэ нь 
үйлдвэрлэх тусгай зөвшөөрөл эзэмшигчдээс “Нэг худалдан авагч”-д худалдах цахилгаанаас 
олж авах орлогын хэмжээг харуулах юм.  

Санал болгосон давхар тарифын хамгийн чухал хэсэг нь энергийн тариф юм. Энергийн 
тарифын дизайны зорилго нь ДҮТ-ийн диспетчерийн даалгаврын дагуу үйлдвэрлэх тусгай 
зөвшөөрөл эзэмшигч үйлдвэрлэн, дамжуулах сүлжээнд түгээсэн 1 квт.ц бүрийн төлбөрийг 
шударгаар нөхөн төлөх замаар эдийн засгийн үндэслэлтэй диспетчерийн зохицуулалтыг 
хөхүүлэн дэмжихэд оршино. Энэ нь үйлдвэрлэх тусгай зөвшөөрөл эзэмшигчид цахилгааны 
төлбөрийг нь 1 квт.ц цахилгааныг үйлдвэрлэн, дамжуулах сүлжээнд нийлүүлэхэд гарах 
зардлыг тусгасан энергийн тарифаар тооцож олгоно гэсэн үг. Дулаан үйлдвэрлэхэд 
зарцуулсан нүүрсний хэмжээг цахилгаан үйлдвэрлэхэд зарцуулсан нүүрсний хэмжээтэй 
харьцуулан тодорхойлох шаардлагагүй болно.  

Энергийн тарифыг тооцохын тулд дамжуулах сүлжээнд түгээх энергийн хэмжээ, станцын 
зарцуулах нүүрсний нийт хэмжээ, хэрэглэх нүүрсний дулаан гаргах чадварын дундаж 
хэмжээ, түлшний нийт зардал (энэ тохиолдолд нүүрс), нүүрсний тээврийн зардал, түлш 
дамжуулах цехийн болон галлагааны мазут/дизелийн зардал болон хавсралт А-д 
тодорхойлсон түлшний хувиргалтын үр ашгийн бенчмарк буюу харьцуулсан зорилтот 
хэмжээ зэргийн урьдчилан таамаглаж тооцоолсон өгөгдөл буй мэдээллийг ашиглах хэрэгтэй.  
Ашиглалт болон засвар, үйлчилгээний хувьсах зардлыг 2.4 төг/квт.ц байхаар тооцож авав.  

ЭХЗГ-аас урьдчилан таамаглаж тооцсоноор ДЦС-4-ийн 2010 оны дээрх үзүүлэлтүүд нь:  

- Дамжуулах сүлжээнд түгээх цахилгаан энергийн хэмжээ – 2,334.4 ГВт.ц  
- Зарцуулах нүүрсний нийт хэмжээ – 2,653,072.0 тон  
- Хэрэглэх нүүрсний дулаан гаргах чадварын дундаж – 3,250.0 ккал/кг 
- Түлшний нийт зардал = 60,633.1 сая төгрөг  

Дээрх өгөгдлийг үндэслэн энергийн тарифыг хоёр үе шаттайгаар тооцно. Эхний үе шатанд 
түлшний дундаж зардлыг тодорхойлно:  

60,633.1 сая төгрөг / (2,653,072 тон нүүрс * 3,250.2 ккал/кг / 1000)  

= 0.0070 төг/ккал  

Хоёр дахь үе шатанд энергийн тарифыг тодорхойлно:  

(0.0070 төг/ккал * 3,758.3 ккал/квт.ц) + 2.4 төг/квт.ц  

= 28.8 төг/квт.ц  

Хэрвээ ДЦС-4 нь 2334.4 ГВт.ц цахилгааныг дамжуулан сүлжээнд түгээхээр урьдчилан 
төлөвлөж буй бол дараахь хэмжээний орлогыг олох болно:  

2,334,400,000 квт.ц * 28.8 төг/квт.ц = 67,292.9 сая төгрөг  

ДЦС-4 нь хэрэв дамжуулах сүлжээнд 1 квт.ц-аар илүү юмуу 1 квт.ц-аар бага хэмжээтэй 
цахилгаан түгээвэл нэмэлт 28.8 төгрөгийн орлого олох эсвэл 28.8 төгрөгөөр дутуу орлого 



Эдийн засгийн бодлогын шинэтгэл, өрсөлдөх чадвар төсөл 
 

Õàâñðàëò Á    Õóóäàñ 28 
 

ЭЗБШӨЧТ-өөс санал болгож буй Үйлдвэрлэх тусгай зөвшөөрөл 
эзэмшигчийн цахилгааны чадал, энергийн тарифын аргачлал 

 

олох бөгөөд энэ нь 1 квт.ц үйлдвэрлэх дундаж зардал (эсвэл 1 квт.ц цахилгаан 
үйлдвэрлэхээс зайлсхийх үед гарах зардлын дундаж хэмнэлт)-тай нийцэж байна. Тиймээс 
үйлдвэрлэх тусгай зөвшөөрөл эзэмшигч нь ДҮТ-өөс олгосон хуваарь буюу даалгаврын 
дагуу үйлдвэрлэлийн хэмжээгээ нэмэгдүүлэх эсвэл бууруулан ажиллахад ямар ч ялгаагүй 
болох буюу зардлын өсөлт нь орлогын өсөлттэйгөө тэнцүү байх болно. Үйлдвэрлэлийн дүр 
зураг болон өртөг зардал цаашид өөрчлөгдөж болох тул тарифыг тохируулан өөрчилж байх 
нь ойлгомжтой. Үйлдвэрлэх тусгай зөвшөөрөл эзэмшигчийн дулаан үйлдвэрлэх зардлыг 
дулааны тарифаар нөхнө.   

Чадлын тарифаар цахилгаанд хуваарилсан борлуулалтын орлогын шаардагдах хэмжээнээс 
энергийн тарифаар олох орлого болон төсвийн татаасыг хассаны дараа үлдэх хэсгийг нөхнө. 
ДЦС-чадлын тарифаар нөхөх БОШ нь 83,678.1 сая төгрөг болж байна. Чадлын тарифыг 
доорхи байдлаар тооцов:  

83,678.1 сая төгрөг – 67,292.9 сая төгрөг = 16,358.2 сая төгрөг  

Сар бүр төлөгдөх чадлын тарифыг дараахь байдлаар тооцов:  

16,358.2 сая төгрөг / 12 сар = 1,365.4 сая төг/сар  

 
 
 
 
 
 
 
 
 
 
 
 
 
 
 
  


